II-Qorti tal-Gustizzja tal-Unjoni Ewropea
STQARRIJA GHALL-ISTAMPA Nru 31/22
il-Lussemburgu, 22 ta’ Frar 2022

Sentenza fil-Kawza C-430/21
Stampa u Informazzjoni RS (Effett tad-decizjonijiet ta’ qorti kostituzzjonali)

Id-dritt tal-Unjoni jipprekludi regola nazzjonali li bis-sahha taghha I-grati nazzjonali
ma jkollhomx is-setgha jezaminaw il-konformita mad-dritt tal-Unjoni ta’ legizlazzjoni
nazzjonali li tkun giet iddikjarata kostituzzjonali permezz ta’ sentenza tal-gorti
kostituzzjonali tal-Istat Membru

L-applikazzjoni ta’ tali regola tippregudika I-principju ta’ supremazija tad-dritt tal-Unjoni u |-effettivita
tal-mekkanizmu tar-rinviju ghal decizjoni preliminari

II-Qorti tal-Gustizzja hija mitluba tiddeciedi dwar il-prinéipju ta’ indipendenza tal-gudikatura, stabbilit
fit-tieni subparagrafu tal-Artikolu 19(1) TUE, moqri flimkien b’mod partikolari mal-principju ta’
supremazija tad-dritt tal-Unjoni, fkuntest fejn gorti ordinarja ta’ Stat Membru ma jkollhiex is-setgha,
b’applikazzjoni tad-dritt nazzjonali, tezamina I-konformitd mad-dritt tal-Unjoni ta’ legizlazzjoni
nazzjonali, megjusa konformi mal-Kostituzzjoni mill-qorti kostituzzjonali ta’ dan I-Istat Membru, u
fejn I-imhallef jigi espost ghal proceduri u sanzjonijiet dixxiplinari jekk jiddeciedi li jwettaq tali ezami.

Fil-kaz inezami, RS gie kkundannat wara proceduri kriminali fir-Rumanija. Ill-konjugi tieghu
mbaghad ressqget ilment dwar, b’mod partikolari, diversi magistrati ghal reati allegatament imwettga
matul l-imsemmija pro¢eduri kriminali. Sussegwentement, RS ipprezenta rikors quddiem il-Curtea
de Apel Craiova (il-Qorti tal-Appell ta’ Craiova, ir-Rumanija), sabiex jikkontesta n-natura e¢éessiva
tat-tul tal-pro¢eduri kriminali mibdija wara dan I-ilment.

Sabiex tiddeciedi dwar dan ir-rikors, il-Qorti tal-Appell ta’ Craiova gieset li kellha tevalwa |-
kompatibbilta, mad-dritt tal-Unjoni !, tal-legizlazzjoni nazzjonali li stabbilixxiet tagsima specjalizzata
tal-Uffiéc¢ju tal-Prosekutur inkarigata mill-investigazzjonijiet dwar ir-reati mwettga fi hdan is-sistema
gudizzjarja, bhal dik li nbdiet fil-kaz inezami. Madankollu, fid-dawl tad-decizjoni tal-Curtea
Constitutionala (il-Qorti Kostituzzjonali, ir-Rumanija) 2, moghtija wara s-sentenza tal-Qorti tal-
Gustizzja fil-kkawza Asociatia “Forumul Judecatorilor din Romania” et 3, il-Qorti tal-Appell ta’
Craiova ma ghandhiex is-setgha, b’applikazzjoni tad-dritt nazzjonali, twettaq tali ezami ta’
konformita. Fil-fatt, permezz tas-sentenza taghha, il-Qorti Kostituzzjonali ¢ahdet bhala infondata I-
eccezzjoni ta’ antikostituzzjonalita mqgajma fir-rigward ta’ diversi dispozizzjonijiet ta’ din il-
legizlazzjoni, filwaqt li enfasizzat li, meta hija tiddikjara legizlazzjoni nazzjonali konformi mad-
dispozizzjoni tal-Kostituzzjoni li timponi |-osservanza tal-prin€ipju ta’ supremazija tad-dritt tal-
Unjoni 4, gorti ordinarja ma jkollhiex is-setgha tezamina I|-konformita ta’ din il-legizlazzjoni
nazzjonali mad-dritt tal-Unjoni.

1 Konkretament, it-tieni subparagrafu tal-Artikolu 19(1) TUE u I|-Anness tad-Decizjoni tal-Kummissjoni 2006/928/KE
tat-13 ta’ Dicembru 2006 dwar it-twaqqif ta’ mekkanizmu ghall-kooperazzjoni u I-verfika tal-progress fir-Rumanija sabiex
jigu indirizzati punti ta’ riferiment specifi¢i fl-ogsma tar-riforma gudizzjarja u tal-glieda kontra I-korruzzjoni (GU 2007,
L 142M, p. 825).

2 Sentenza Nru 390/2021, tat-8 ta’ Gunju 2021.

3 Sentenza tat-18 ta’ Mejju 2021, Asociatia “Forumul Judecétorilor din Romania” fil-Kawzi maghquda C-83/19, C-127/19,
C-195/19, C-291/19, C-355/19 u C-397/19 (ara wkoll CP_Nru 82/21), li fiha I-Qorti tal-Gustizzja b’mod partikolari ddecidiet
li I-legizlazzjoni inkwistjoni tmur kontra d-dritt tal-Unjoni meta I-holgien ta’ tali tagsima spec¢jalizzata ma jkunx iggustifikat
minn rekwiziti oggettivi u verifikabbli bbazati fuq l-amministrazzjoni tajba tal-gustizzja u ma jkunx akkumpanjat minn
garanziji spedifi¢i identifikati mill-Qorti tal-Gustizzja (ara I-punt 5 tad-dispozittiv ta’ din is-sentenza).

4 Fis-sentenza taghha Nru 390/2021, il-Qorti Kostituzzjonali ddecidiet li I-legizlazzjoni inkwistjoni kienet konformi mal-
Artikolu 148 tal-Constitutia Romaniei (il-Kostituzzjoni Romena).

F’dan il-kuntest, il-Qorti tal-Appell ta’ Craiova ddedcidiet li tadixxi lill-Qorti tal-Gustizzja sabiex
ticcara, essenzjalment, jekk id-dritt tal-Unjoni jipprekludix I-assenza ta’ setgha ta’ mhallef ta’ qorti
nazzjonali ordinarja sabiex jezamina I-konformita ta’ legizlazzjoni mad-dritt tal-Unjoni, f'¢irkustanzi
bhal dawk fil-kaz inezami, u I-applikazzjoni ta’ sanzjonijiet dixxiplinari ghal dan I-imhallef, minhabba
li dan jiddeciedi li jwettaq tali ezami.

Il-Qorti tal-Gustizzja, komposta bhala Awla Manja, tqis li tali legizlazzjoni jew prattika nazzjonali
tmur kontra d-dritt tal-Unjoni °.

ll-kunsiderazzjonijiet tal-Qorti tal-Gustizzja

Qabelxejn, il-Qorti tal-Gustizzja tqis li t-tieni subparagrafu tal-Artikolu 19(1) TUE ma jipprekludix
legizlazzjoni jew prattika nazzjonali li tipprevedi li I-grati ordinarji ta’ Stat Membru, skont id-dritt
kostituzzjonali nazzjonali, ikunu marbuta b’decizjoni tal-qorti kostituzzjonali ta’ dan I-Istat Membru li
tiddeciedi li legizlazzjoni nazzjonali tkun konformi mal-Kostituzzjoni tal-imsemmi Stat, bil-
kundizzjoni li d-dritt nazzjonali jiggarantixxi I-indipendenza ta’ din il-qorti kostituzzjonali, b’'mod
partikolari fil-konfront tas-setghat legizlattivi u ezekuttivi. Madankollu, dan ma jkunx il-kaz meta I-
applikazzjoni ta’ tali legizlazzjoni jew ta’ tali prattika timplika I-eskluzjoni ta’ gurisdizzjoni ta’ dawn il-
grati ordinarji sabiex jevalwaw il-kompatibbilta mad-dritt tal-Unjoni ta’ legizlazzjoni nazzjonali li tali
gorti kostituzzjonali tkun gieset li tkun konformi ma’ dispozizzjoni kostituzzjonali nazzjonali i
tipprevedi s-supremazija tad-dritt tal-Unjoni.

Sussegwentement, il-Qorti tal-Gustizzja tenfasizza li |-osservanza tal-obbligu tal-qorti nazzjonali i
tapplika b’'mod shih kull dispozizzjoni tad-dritt tal-Unjoni li jkollha effett dirett hija ne¢essarja b’mod
partikolari sabiex tizgura I-osservanza tal-ugwaljanza tal-Istati Membri quddiem it-Trattati, li teskludi
I-possibbilta li tigi invokata, kontra I-ordinament duridiku tal-Unjoni, mizura unilaterali, tkun xi tkun,
u tikkostitwixxi espressjoni tal-principju ta’ kooperazzjoni leali stabbilit fl-Artikolu 4(3) TUE, li jimponi
li ma tigi applikata ebda dispozizzjoni li possibbilment tmur kontra I-legizlazzjoni nazzjonali, kemm
jekk din tkun prec¢edenti u kemm jekk sussegwenti ghar-regola tad-dritt tal-Unjoni li jkollha effett
dirett.

F’dan il-kuntest, il-Qorti tal-Gustizzja tfakkar li diga ddecidiet, minn naha, li I-legizlazzjoni inkwistjoni
taga’ fil-kamp ta’ applikazzjoni tad-Decizjoni 2006/928 ¢ u li ghandha, konsegwentement, tosserva
r-rekwiziti li jirrizultaw mid-dritt tal-Unjoni, b’mod partikolari tal-Artikolu 2 u tal-Artikolu 19(1) TUE .
Min-naha I|-ohra, kemm it-tieni subparagrafu tal-Artikolu 19(1) TUE kif ukoll I-ghanijiet ta’ referenza
specifici fil-qasam tar-riforma tas-sistema gudizzjarja u tal-glieda kontra I-korruzzjoni msemmija fl-
Anness tad-Decizjoni 2006/928 huma fformulati bi kliem ¢ar u prec¢iz u ma huma suggetti ghal
ebda kundizzjoni u ghalhekk ghandhom effett dirett 8. Minn dan isegwi li, jekk ma jkollhomx is-
setgha jippro¢edu ghal interpretazzjoni tad-dispozizzjonijiet nazzjonali li tkun konformi mal-
imsemmija dispozizzjoni jew mal-imsemmija ghanijiet, il-grati ordinarji Rumeni ma ghandhomx, fuq
inizjattiva taghhom stess, japplikaw id-dispozizzjonijiet nazzjonali.

F’dan ir-rigward, il-Qorti tal-Gustizzja tirrileva li I-grati ordinarji Rumeni ghandhom, bhala principju,
gurisdizzjoni sabiex jevalwaw il-kompatibbilta ma’ dawn ir-regoli tad-dritt tal-Unjoni tad-
dispozizzjonijiet legizlattivi nazzjonali, minghajr ma jkollhom ghalfejn iressqu talba quddiem il-Qorti
Kostituzzjonali ghal dan il-ghan. Madankollu, huma jigu m¢ahhda minn din il-urisdizzjoni meta I-
Qorti Kostituzzjonali tkun iddecidiet li dawn id-dispozizzjonijiet legizlattivi huma konformi ma’
dispozizzjoni kostituzzjonali nazzjonali li tipprevedi s-supremazija tad-dritt tal-Unjoni, inkwantu
dawn il-grati huma obbligati jikkonformaw ruhhom ma’ din id-decizjoni. Issa, tali regola jew prattika
nazzjonali tostakola |-effettivita shiha tar-regoli tad-dritt tal-Unjoni inkwistjoni, sa fejn din tipprekludi

5 Fid-dawl tat-tieni subparagrafu tal-Artikolu 19(1) TUE, mogri flimkien mal-Aritkolu 2 u I-Artikolu 4(2) u (3) TUE, I-
Artikolu 267 TFUE kif ukoll il-prin¢ipju ta’ supremazija tad-dritt tal-Unjoni.

6 Ara n-nota 1 ghar-referenza shiha tad-Decizjoni 2006/928.

7 Sentenza Asociatia “Forumul Judecatorilor din Romania” et, i¢¢itata iktar ’il fug, punti 183 u 184.

8 Arrét Asociatia “Forumul Judecétorilor din Romania” et, i¢citata iktar ‘il fug, punti 249 u 250, u s-sentenza tal-21 ta’
Dicembru 2021, Euro Box Promotion et, C-357/19, C-379/19, C-547/19, C-811/19 u C-840/19 (ara wkoll il-CP n°230/21),
punt 253.

lill-gorti ordinarja mitluba tizgura I-applikazzjoni tad-dritt tal-Unjoni milli tevalwa hija stess il-
kompatibbilta ta’ dawn id-dispozizzjonijiet legizlattivi ma’ dan id-dritt.

Barra minn hekk, l-applikazzjoni ta’ tali regola jew ta’ tali prattika nazzjonali tippregudika I-effettivita
tal-kooperazzjoni bejn il-Qorti tal-Gustizzja u |-grati nazzjonali stabbilita mill-mekkanizmu tar-rinviju
ghal decizjoni preliminari, billi tiddisswadi lill-qorti ordinarja mitluba tiddeciedi I-kawza milli taghmel
domanda preliminari lill-Qorti tal-Gustizzja, u dan sabiex tikkonforma ruhha mad-decizjonijiet tal-
gorti kostituzzjonali tal-Istat Membru kkoncernat.

II-Qorti tal-Gustizzja tenfasizza li dawn il-konstatazzjonijiet huma iktar u iktar mehtiega f'sitwazzjoni
fejn sentenza tal-qorti kostituzzjonali tal-Istat Membru kkonéernat tirrifjuta li taghti segwitu ghal
sentenza preliminari moghtija mill-Qorti tal-Gustizzja, billi tibbaza ruhha, b’mod partikolari, fuq I-
identita kostituzzjonali ta’ dan I-Istat Membru u fuq il-kunsiderazzjoni li I-Qorti tal-Gustizzja tkun
marret lil hinn mill-gurisdizzjoni taghha. Il-Qorti tal-Gustizzja tirrileva li hija tista’, skont I-
Artikolu 4(2) TUE, tintalab tivverifika li obbligu tad-dritt tal-Unjoni ma jippregudikax I-identita
nazzjonali ta’ Stat Membru. Min-naha |-ohra, din id-dispozizzjoni la ghandha I-ghan u lanqgas I-effett
li tawtorizza qorti kostituzzjonali ta’ Stat Membru, bi ksur tal-obbligi taghha taht id-dritt tal-Unjoni, li
teskludi l-applikazzjoni ta’ regola tad-dritt tal-Unjoni, minhabba li din ir-regola tippregudika I-identita
nazzjonali tal-Istat Membru kkoncernat kif iddefinita mill-qorti kostituzzjonali nazzjonali.
Ghaldagstant, jekk il-qorti kostituzzjonali ta’ Stat Membru tqis li dispozizzjoni tad-dritt sekondarju
tal-Unjoni, kif interpretata mill-Qorti tal-Gustizzja, tikser l-obbligu li tigi osservata I-identita
nazzjonali ta’ dan I-Istat Membru, hija ghandha tressaq quddiem il-Qorti tal-Gustizzja talba ghal
decizjoni preliminari, sabiex tevalwa I-validita ta’ din id-dispozizzjoni fid-dawl tal-Artikolu 4(2) TUE,
peress li hija biss il-Qorti tal-Gustizzja li ghandha urisdizzjoni sabiex tikkonstata I-invalidita ta’ att
tal-Unjoni.

Barra minn hekk, il-Qorti tal-Gustizzja tenfasizza li, peress li hija ghandha gurisdizzjoni eskluziva
sabiex tipprovdi I-interpretazzjoni definittiva tad-dritt tal-Unjoni, il-qorti kostituzzjonali ta’ Stat
Membru ma tistax, abbazi tal-interpretazzjoni taghha stess ta’ dispozizzjonijiet tad-dritt tal-Unjoni,
tiddeciedi b’mod validu li I-Qorti tal-Gustizzja tat sentenza li tmur lil hinn mill-isfera tal-gurisdizzjoni
taghha u, ghaldaqgstant, tirrifjuta li taghti segwitu ghal sentenza preliminari ta’ din tal-ahhar.

Barra minn hekk, billi tibbaza ruhha fuq il-gurisprudenza precedenti taghha °, il-Qorti tal-Gustizzja
tippreciza li I-Artikolu 2 u t-tieni subparagrafu tal-Artikolu 19(1) TUE jipprekludu legizlazzjoni jew
prattika nazzjonali li jippermettu li tigi stabbilita r-responsabbilta dixxiplinari ta’ mhallef nazzjonali
ghal kwalunkwe ksur tad-decizjonijiet tal-qorti kostituzzjonali nazzjonali u, b’mod partikolari, peress
li ma jkunx applika decizjoni li permezz taghha din tkun irrifjutat li taghti segwitu ghal sentenza
preliminari tal-Qorti tal-Gustizzja.

NOTA: Ir-rinviju ghal decizjoni preliminari jippermetti, lill-grati tal-Istati Membri fil-kuntest ta” kawza mressqa
quddiemhom, li jitolbu lill-Qorti tal-Gustizzja interpretazzjoni tad-dritt tal-Unjoni jew li tiddeciedi dwar il-validita
ta’ att tal-Unjoni. II-Qorti tal-Gustizzja ma taqtax il-kawza nazzjonali. Hija I-qorti nazzjonali li ghandha ssib
soluzzjoni ghall-kawza skont id-decizjoni tal-Qorti tal-Gustizzja. Din id-deciZjoni torbot, bl-istess mod, lill-grati
nazzjonali I-ofra li quddiemhom titressaq problema simili.
Dokument mhux uffi¢jali ghall-uzu tal-mezzi tal-komunikazzjoni li ma jorbotx lill-Qorti tal-Gustizzja.
It-test shih tas-sentenza jinsab fis-sit CURIA mill-jum li fih tinghata s-sentenza
Kuntatt ghall-istampa: Jacques René Zammit @ (+352) 4303 3355

Ritratti tal-ghoti tas-sentenza huma disponibbli fuq “Europe by Satellite” & (+32) 2 2964106.

9 Sentenza Euro Box Promotion et, i¢¢itata iktar 'il fuq.

Www.curia.europa.eu



http://www.curia.europa.eu/
http://curia.europa.eu/juris/documents.jsf?num=C-430/21
http://ec.europa.eu/avservices/ebs/schedule.cfm?page=1

